
Shri Varaha Stotram

શ્રીવરાહસ્તોત્રમ્

(અનુષ્ટુપ્છન્દઃ )
ચિદાનન્દઘનં શુદ્ધં વિશ્વમઙ્ગલકારકમ્  ।
મોક્ષહેતું હિ તં વિષ્ણું વન્દે વારાહરૂપિણમ્॥ ૧॥
નેતિ નેતિ શ્રુતિર્બ્રૂતે યસ્ય રૂપં વિનિર્ણયન્ ।
પરબ્રહ્મહિતં વિષ્ણું વન્દે વારાહરૂપિણમ્॥ ૨॥
તત્ત્વમસીતિ વક્તારમાવિર્ભૂતં જગત્પતિમ્ ।
શ્રીસદ્ગુરું હિતં વિષ્ણું વન્દે વારાહરૂપિણમ્॥ ૩॥
રસાતલગતાં ભૂમિં  ગજઃ કમલિનીમિવ ।
ઉદ્દધાર હિ તં વિષ્ણું વન્દે વારાહરૂપિણમ્॥ ૪॥
અવધીદ્યો હિરણ્યાક્ષં વિશ્વકણ્ટકરાક્ષસમ્ ।
વિશ્વપાલહિતં વિષ્ણું વન્દે વારાહરૂપિણમ્॥ ૫॥
ધર્મોદ્ધારાવતારોઽયં સજ્જનાવનહેતુકમ્ ।
જગત્પતિં  હિતં વિષ્ણું વન્દે વારાહરૂપિણમ્॥ ૬॥
અત્યન્તકરુણાસાન્દ્રં જગદુદ્ધારકં પરમ્ ।
ભવતારં હિ તં વિષ્ણું વન્દે વારાહરૂપિણમ્॥ ૭॥
સદૈવાક્લિષ્ટકર્માણં જગતસ્સ્થિતિહેતવે ।
ભવનૌકાં હિ તં વિષ્ણું વન્દે વારાહરૂપિણમ્॥ ૮॥
ઇતિ શ્રીમત્ પરમહંસપરિવ્રાજકાચાર્ય સદ્ગુરુ ભગવાન્
શ્રીધરસ્વામીમહારાજવિરચિતં શ્રીવરાહસ્તોત્રં સમ્પૂર્ણમ્ ।
વરાહજયન્તિ, શ્રીગળવર કોનેય એકાન્ત,
રચનાસ્થાનં - શ્રી ક્ષેત્ર વરદપુર, સંવત્સરઃ - ૧૯૭૧

